Nanortaliup Atuarfianut najoqqutassat, siunnersuut. 
Piffissaq suliffiusup aaqqissuunneranut najoqqutassat: 
· Ilinniartitsisut sapinngisamik immikkoortortamut/ trinimut ataasinnarmut attaveqarbiassapput. Immikkoortumut inissinneqarneq aalajangerneqarsimassaaq kingusinnerpaamik 15. april.
· Ukioq atuarfiusoq aggorneqassaaq semesterit sisamanut. Semesterit nikittassapput ukiakkut, juullimut, poorskimut aamma aasamut feeriarnermi. 
· Tiimit agguaannerat ilinniagassanut klassinullu ataasiakkaanut ilanngull. lejrskolit, ullut aalajangersunik sammisaqarfiit aamma marlunnik ilinniartitsisoqarfiit naammassisimassapput 15. april. Tiimit agguaannerat suliarineqassaaq ilaatigut tunngavigalugu immikkoortortat inassuteqarnerat. 
· Ukioq atuarfiusussami atorfiit aalajangersarneqarsimassapput kingusinnerpaamik 1. april. Atorfiit allagarsiunneqarnerat aamma atorfiit allaaserineqarnerat saqqummiunneqarsimassaaq kingusinnerpaamik 1. april. Atorfiit inuttalerneqarsimassapput 1. maj. 
· Kingusinnerpaamik 15. april aalajangerneqarsimassaaq, klassit suut klassefesteqassasut akunnerillu qassit atorneqassasut. 
· Ukiut qinersivinni SU aamma TRinik qinersineq pisassaaq kingusinnerpaamik 15. april. 
· Kingusinnerpaamik 15. april aalajangiiffigineqarsimassaaq, ilinniagassanut ataatsimiititaliat suut ukioq atuarfiusussami piussasut taakkualu piffissaq qanoq sivisutigisoq atussagaat. 
· Kingusinnerpaamik 15. april aalajangersarneqarsimassaaq aaqqissukkat ataatsimoorussat qassiunissaat piffissarlu taakkununnga atugassaq.
· Anguniarneqassaaq, kursusernerit tamarmik aalajangerneqarsimanissaat kingusinnerpaamik 1. maj. 
· Ilinniagassat agguaannerat naammassisimassaaq 15. maj. Ilinniagassat agguaannerat suliarineqassaaq immikkoortortani naatsorsuutigalugit ilinniagassanut ilisimasaqassuseq kissaatigisallu. Tamatuma kinguninnguagut inaarsarneqassapput sutitsinissamut/suliassanut pilersaarutit ilinniartitsisunut tamanut. 
· SU-ataatsimiinnerit, Ilinniartitsilluni perorsaanermut Siunnersuisoqatigiit ataatsimiinneri, Trin-ataatsimiinnerit, Atuarfiup/angajoqqaallu akornanni oqaloqatigiinnerit qasseriarlutik pinissaat aalajangerneqarsimassaaq kingusinnerpaamik 1. maj. 
· Ukiumoortumik pilersaarut tunng. atuarfiup ilinniartitsilluni perorsaanermut ingerlataanut PUmi suliarineqassapput. 
· Anguniarneqassaaq ilinniartitsisut sulinerat ingerlanneqassasoq piffissap 08 – 16 iluani. 
· Sutitsinissamut/suliassanut pilersaarummik naammassillugu suliarineqarsimasumik allannguinerit (1. augustimut) taamaallaat pisinnaapput ilinniartitsisut ataasiakkaat isumaqatigiissuteqarfigalugit, aamma pisariaqavissumik pissuteqarpata. 
Najoqqutassat takkuttarnissamut pilersaarutip suliarineqarneranut, takkuttarnissamut pilersaarutip avataagut piffissamik tunniussinermut kiisalu takkuttarnissamut pilersaarutip allannguutaanut:
· Takkuttarnissamut pilersaarut suliarineqassaaq naapertorlugu ”Isumaqatigiissut piffissaq suliffiusoq il.il. pillugu meeqqat atuarfianni ilinniartitsisunut” § 5. Angajoqqaanik ataatsimiititsinerit, atuarfiup/ angerlarsimaffiup oqaloqatigiinneri aamma katerisimaartitsinerit ukiumut 20’riarlutik pisimassappata, marlunngorlugit avinneqarsinnaapput sulineqartussanngorlugu 8 – 16 akornanni aamma 19 – 21 akornanni. 
· Takkuttarnissamut pilersaarummi aalajangerneqassaaq piffissaq team-ataatsimiinnernut (trinteaminut, klasseteam aamma ilinniagassatteaminut).

· Takkuttarnissamut pilersaarut suliarineqassaaq suleqatigiinnikkut immikkoortortat ataasiakkat aamma atuarfiup pisortaqarfiata qitiusup akornanni.
· Takkuttarnissamut pilersaarutip avataagut piffissamik tunisineq pisassaaq ilinniartitsisut pineqartut isumaqatigalugit. 
· Takkuttarnissamut pilersaarummik allannguinerit pisassapput ilinniartitsisut pineqartut isumaqatigalugit pisassallunilu tamanna pillugu malittarisassat atuuttut naapertorlugit. 
Init atorneqarnerannut najoqqutassat: 
· Atuarfik immikkoortortanut aggorneqarpoq, trininullu pingasuusunut tamanut init naammaginartuunissaat qularnaarneqassaaq. 
· Atuarfiup pisortaqarfianit qitiusumit qularnaarneqassaaq periarfissaqarnissaq immikkoortortat ”inniminniinissaannut” ininik ilinniagassanut ilinniartitsiviusunik ingerlatanut pilersaarutigisanut suliassanullu takkussortunut. 
Najoqqutassat tunng. piffissat ilinniartitsisunik naapitsisarfiinnut nal. 8 – 16’inillu avataaniittunut: 
· Ilinniartitsisunik naapitsisinnaaffik nalinginnaasoq tassaavoq piffissaq 8 – 16.

· Ilinniartitsisut atassuteqarfigineqarunik atuarfimmit, angajoqqaanit imaluunniit atuartunit atuarfiup sulisarfiata nalinginnaasup avataagut, nalilersortariaqarpaat, suliassaq kinguartinneqarsinnaanngitsuunersoq imaluunniit isumaqatigiissutigineqassanersoq aqaguani piffissaq atuarfiup sulisarfiata nalinginnaasup iluaniittoq. 
Najoqqutassat ilinniartitsisut nutaanik tikilluaqqusinermut pulajartuaartitsinermullu:
· Ilinniartitsisut tikerlaat tamarmik ukioq atuarfiusoq siulleq attaveqartinneqassapput ilinniartitsiso”oreersumut”, tamatumunngalu piffissamik tunineqassapput.
· Sananeqassaaq mappi paasissutissanik pingaarnerpaanik tamanik, nutaap atorfissaqartitaanik, imaqartoq: 
1) Takkuttarnissamut pilersaarut, ukiumoortumik pilersaarut aamma feeriarnissamut pilersaarut. 
2) Inatsisit malittarisassallu.
3) Trininut ataasiakkaanut suleqataasut nalunaarsorsimaffiat (assit allaaserinerallu).
4) Malittarisassat tunng. napparsimalluni nalunaarnermut aamma ajorunnaarluni nalunaarnermut. 
5) Atorfiit allaaserineqarnerat aamma inunnik pineqartunik ilisisarititsinerit. 
6) IMAK – ileqqoreqqusat, feeriarnissamut aningaasaateqarfik aamma isumaqatigiissutit. 
7)  Ilinniartitsisut nutaat piaaraluni ”klassinut ajornartorsiutaasunut” ukioq siulleq ilinniartitsisunngortinneqassanngillat. 
Najoqqutassat tunng. ajornartoornermi piareersimanissamut: 
· Atuarfik pisussaavoq suliarissallugu ajornartoornermi sillimanissamut mappi, allaffimmi saqqumisussaq aamma trinini tamani kiisalu TR-tatigisatut sinniisumi. 
· Pilersinneqassaaq ajornartoornermi sillimanissamut gruppitut suleqatigiissitaq sisamanik namminneq piumassutsiminnik ikiuuttussatut piareersimasussanik (soorlu inunnik peqataasimasunik aliasunnermut kursusimi, isumattorsarnermi il.il.).
· Suliarineqassaaq qarasaasiat atorlugit atassuteqaqatigiinnermut pilersaarut atuarfimmi sulisunut, peqassalluni ajornartoornermi tamarmik saaffigisinnaasaannik inunnik marlunnik.
· Toqusoqartillugu imaluunniit allamik ilungersunartumik ilinniartitsisut atuartulluunniit akornanni ajutoorneqartillugu atuarfiup pisortaata aggersassavaa ajutoornermi sillimanissamut gruppitut suleqatigiissitaq isumaqatigiissuteqarfigalugillu, qanoq iliorluni takkuttarnissamut pilersaarutip avataagut piffissamik immikkoortitsineqassasoq ajutoornermi sulinermut atugassamik, isumaqatigiissutigineqassaarlu, suliassaq kia suliarissagaa. 
· Pisortaqarfiup suleqataasut attuumassuteqartut tamaasa piaarnerpaamik katersussavai ilisimatillugillu.
· Pisortaqarfiup sapinngisamik sukkanerpaamik katersussavai atuartut tamaasa ilisimatillugillu, oqalulluni allassimasunngorlugulu.
· Nakuuserneq nakuuserfiginninnissamillu sioorasaarineq aaqqissuussinermit tassunga ilaapput. 
Najoqqutassat tunng. nakkutilliinermut unikkallarnernullu: 
· Piffissaq suliffiusoq pillugu isumaqatigiissut nutaaq malillugu akunnerit 240 atugassaapput nakkutilliinermut aamma unikkallarnernut ilinniartitsisunut tamakkiisumik tiimeqarlutik sulisunut tamanut. 
· Sianaartitsinikkut tamarmik nal. 8.00 isaatinneqassapput aamma nal. 12.10 nerissalluni unikkallarnissamut sianaartitsinikkut ataatsimoortumik aniatinneqassapput. 
· Tiimit/modulit aamma unikkallarnerit, pausit, immikkoortortani aalajangerneqassapput.
· Nakkutilliineq agguaanneqassaaq assigiimmik trinip ilinniartitsisuisa akornanni (tunng. ullup ilaanna atorfeqartitanut aamma pisortanut ilinniartitsinermik ingerlataqartunut naatsorsuutigalugu nakkutilliinermut unikkallannermullu piffissaq tunniunneqartoq), immikkoortortallu akisussaaffigaa, atuartunik nakkutilliinerup illersorneqarsinnaasuunissaa. 
Najoqqutassat angerlarsimaffinnut nalunaaruteqartarnermut: 
· Allattorsimaffik sananeqassaaq akisussaassutsip agguataarneranut angerlarsimaffinnut nalunaaruteqartarnermut. Suliarineqassaaq pisortaqarfimmit immikkoortortani pisortat ilanngullugit. 
· Nalunaarsuutip imarissavaa klasselærerit, immikkoortortani pisortat aamma allaffiup akornanni suliassat agguataarneqarnerat erseqqissoq. 
· Nalunaarutit tamarmik aaqqissuussat pinissaat sap. akunnera ataatsimik sioqqullugu nassiunneqarneqartassapput. 
Najoqqutassat imigassamut politikkimut: etningslinie: 
· Atorfeqartitaq kinaluunniit suliffimmini, ilanngunnagu aaqqissuussani immikkut ittuni, imigassartussanngilaq imaluunniit imigassartorsimasutut tipeqassanngilaq piffissami suliffiusumi.
· Ilinniartitsisoq kinaluunniit angajoqqaanut saaffiginnissanngilaq imigassamik najorsinerup kingornagut. 
· Atorfeqartitaq kinaluunniit pisussaavoq saaffiginninnissamut atorfeqartitamut allamut ikiuinissaq neqeroorutigalugu, pasinarpat, pineqartoq imigassartornikkut ajornartorsiuteqartoq. 
· Atuarfiup suliarissavai najoqqutassat erseqqissut, ikiorneqarneq suna atorfeqartitap ilimagisinnaagaa imigassamik ajornartorsiuteqartoqartillugu. 
Skoleinspektørip atorfiata allaaserineqarnera: 
Viceskoleinspektørip atorfiata allaaserineqarnera: 
Immikkoortortani pisortat atorfiata allaaserineqarnerat: 
7. – 12.klassini rådgivningslærerip atorfiata allaaserineqarnera:
· Rådgivningslæreri taamatut sulinermini qaqugumulluunniit atavoq aalajangersakkanut suliassallu allaaserineqarnerannut kaajallaasitami allassimasumut. 
· Piffissap suliamut atatillugu tunniunneqartup affaa skemaliuunneqarsinnaavoq.
· Rådgivningslærerip aammattaaq suliarissavaa:  
1. Siunnersussallugit isumattorsassallugillu ilinniartitsisut tunng. ataasiakkaarilluni inuutissarsiutinik ilitsersuinermut aamma ilinniagassamik qinersinermut klassini annerni. 
2. Suleqataassalluni siunnersuinermut atuartunik angajoqqaanillu suleqatigalugit klasselæreri immikkoortortamilu pisortaq. 
3. Paasisitsiniaalluni ataatsimiititsinerit qulequttanik tulluartunik qulequtaqarluni soorlu efterskolit pillugit, annerusumik ilinniagaqarneq, qinersineq sammivimmik nalinginnaasumik/annertusisamik. 
4. Naammaginartumik annertussusilimmik suleqataassaaq angajoqqaanik ataatsimiititsinerni suliaminut tunngasutigut.
5. Klasselæreri ilitsersussavaa atuartut ataasiakkaat tamaasa immikkut peqatigalugit suliarinnissinnaanissaannut qanoq iliuusissanut pilersaarutinik klassini atuarfimmik qimatsisussani tamani. 
Atualerlaanik & immikkut ilinniartitsinermut rådgivningslærerip (siunnersuisartup) atorfiata allaaserineqarnera. 
Atuarfinnik ineriartortitsisut atorfiata allaaserineqarnera. 
Atuarfiit atuakkanik atorniartarfiini atorniartitsisartut  atorfiata allaaserineqarnerat. 
